
Գլոբալ մոնիթորինգի առաջնային խնդիրն է շրջակա միջավայրի վրա 
մարդածին ազդեցության թույլատրելի չափանիշերի որոշումը: Թույլատրե­
լի են համարվում ազդեցությոան այնպիսի չափանիշերը, որոնց փաստացի 
արժեքները սպառնալի չեն շրջակա միջավայրի կամ դրա որևէ մասի վիճա­
կի  վատացմանը կամ գոյությանը: 

էկոհամակարգերում ընթացող սեզոնային, բնական  փոփոխություննե­
րը ունեն երկարաժամկ ետ տևողություն, մինչդեռ մարդածին փոփոխություն­
ները կարող են ձևավորվել ու զարգանալ շատ արագ, հաճախ վտանգավոր 
ու անդառնալի հետևանքներով և հնարավոր է անմիջապես չբացահայտվեն 
գլոբալ մոնիթորինգի (երկրաֆիզիկական, օդերևութաբանական, ջրաբա­
նական, սեյսմիկ և այլն) ծառայությունների կողմից։ 

Շրջակա միջավայրի մոնիթորինգում առաջնայինը՝ փոփոխությունների 
էական գործոնների հաջորդականության բացահայտումն է և աղտոտիչների 
այն ցուցանիշերը, որոնց գերազանցումը կարող է առաջացնել էկոհամա­
կարգի բնական վիճակի վատթարացում և քայքայում: Էկոլոգիական մոնի­
թորինգի խնդիրների ու նպատակների իրագործման հաջորդականությունը 
հետևյալն է՝ 

•	 շրջակա միջավայրի վիճակի դիտարկում և փոփոխության բացա­
հայտում․

•	 շրջակա միջավայրի վրա մարդածին (անթրոպոգեն) գործոնների և 
դրանց աղբյուրների ազդեցության վերլուծություն և նկարագրութ­
յուն․

•	 շրջակա միջավայրի վրա մարդածին ներգործության աստիճանի 
որոշում մոդելավորման միջոցով․

•	 շրջակա միջավայրի վիճակի գնահատում և օպտիմալ զարգացում­
ների կանխատեսում․

     

Նկ. 1. Մոնիթորինգի գործընթացի փուլերը 

Տարածաշրջանային իրաիճակների լիարժեք բացահայտման  համար 



մոնիթորինգը իրականացվում է երկու՝ իմպակտ և բազային  հետազոտու­
թյունների ձևով։ 

Իմպակտ մոնիթորինգի օգնությամբ ուսումն ասիրվում են աղտոտիչ 
նյութերի աղբյուրները, ինչպես օրինակ՝ հանքարդյունաբերության, քիմիա­
կան, մետալուրգիական, նավթարդյունաբերական համալիրների թափոննե­
րի կուտակումն երը, ջերմային և միջուկային էլեկտրակայանները, ինտենսիվ 
գյուղատնտեսական շրջանները, ինչպես նաև խոշոր քաղաքների ու դրանց 
հարող տարածքները։ Իմպակտ մոնիթորինգի գնահատման չափանիշերն 
են՝ ծանր մետաղները, ռադիոնուկլիդները, ազոտի և ծծմբի օքսիսները, 
նիտրիտները և այլ թունավոր նյութեր։  

Բազային մոնիթորինգը ուսումն ասիրում է բնական համակարգե­
րի վիճակը, որոնք բավականին հեռու են գտնվում աղտոտման աղբյուր­
ներից և ունեն տարածքի կառավարման առանձնակի ռեժիմ, ուստի զերծ 
են տարածաշրջանի մարդածին ազդեցությունից։ Բազային մոնիթորինգ 
իրականացվում են բնության հատուկ պահպանվող տարածքներում (արգե­
լոցներ, կենսոլորտային արգելավայրեր)։ Բազային մոնիթորինգի արդյունք­
ները հիմք են ծառայում իմպակտ մոնիթորինգի արդյունքների համեմատ­
ման համար։ Այս համեմատության արդյունքում է բացահայտվում ստեղծված 
իրավիճակի գնահատականը։ Այդ նպատակով երկրագնդի վրա ստեղծված 
է բազային մոնիթորինգային կայանների համաշխարհային ցանց։

Մոնիթորինգային  հետազոտություններն ու ուսումն ասիրությունները 
իրականացվում են տեղակայված կամ շարժական կայանների և հեռահար 
համակարգերի  (օդանավային, արբանյակային) միջոցով։  Ներկայումս, 
մի այն արբանյակային համակարգերի կիրառմամբ է իրականացվում երկ­
րագնդի խոշոր, հեռավոր ու անմատչելի տարածքներում ընթացող երևույթ­
ների վերաբերյալ տեղեկատվության ստացումը և փոխանցումը։ (Ավելի 

Շրջակա միջավայրի մոնիթորինգի համակարգում հետազոտության 
իրականացման մեթոդներով պայմանավոևված տարբերակվում են հեռա­
հար և անմիջական ձևերը, իսկ ակնկալվող տեղեկույթով պայմանավոր­
ված տարբերակվում են՝ աբիոտիկ կամ երկրաֆիզիկական և բիոտիկ 
կամ կենսաբանական մեթոդները (նկ․ 2)։ Երկրաֆիզիկական մոնիթո­
րինգը կոչված է պարզելու Երկրի աբիոտիկ բաղադրամասերի արձագանքը 
մարդածին ներգործությունների հանդեպ: 

Մոնիթորինգի անմիջական մեթոդներն են կենսաբանականը և 
ֆիզիկաքիմիականը։ Այս մեթոդները անփոխարինելի են շրջակա միջա­
վայրի փոքր հատվածներում զարգացող իրավիճակները, փոփոխություն­
ներն արձանագրելու, ուսումն ասիրելու և առկա վտանգավոր զարգացումն ե­



րը բացահայտելու համար: 

Նկ. 2. Շրջակա միջավայրի վիճակի մոնիթորինգի համակարգը։ 

Բազմաբնույթ աղտոտիչների նկատմամբ բնական էկոհամակարգերի 
կայունության մոնիթորինգը կատարվում է կենսաբանական մեթոդով: Որ­
պես կենսացուցիչ օգտագործում են կենսաբանական որոշակի տեսակներ 
կամ տեսակների համակեցություններ (մեղուները, որդերը, ձկները, խո­
տածածկը, փշատերև ծառերի սաղարթը և այլն), որոնց գոյությանը, վարքը, 
կենսակերպը և վիճակը ուսումն ասիրելով  հնարավոր է գաղափար կազմել 
իրենց բնակության  միջավայրում ընթացող բնական և մարդածին փոփո­
խությունների վերաբերյալ։ 

Անմիջական մոնիթորինգի քիմիական ուսումն ասիրման մեթոդները 
թույլ են տալիս որոշելու շրջակա միջավայրում առկա աղտոտիչ նյութերի 
քիմիական բաղադրությունը և դրանց  քանակական և որակական կազմը:

Անմիջական մոնիթորինգի Ֆիզիկաքիմիական ուսումնասիրման 
համար առաջնային են որակական վերլուծությունները, որոնք հիմք են ծա­
ռայում քանակական անալիզի համար: Քանակական անալիզը լաբորատո­
րիայում կարող է իրականացվել կշռային, ծավալային, գունաչափական, բո­
ցային և այլ եղանակներով:  



Մոնիտորինգի վերջնարդյունքը շրջակա միջավայրի որակական հատ­
կանիշները բնութագրող տվյալներն են։ Ինչպե՞ս օգտագործել այդ տվյալնե­
րը, որո՞նք են չափանիշերը։ Շրջակա միջավայրի որակի չափանիշերը բա­
ժանվում են էկոլոգիական և արտադրական-տնտեսական ուղղությունների: 
Էկոլոգիական չափանիշերը վեր են հանում շրջակա միջավայրի վրա մար­
դածին ազդեցության թույլատրելի չափաբաժինը, որի գերազանցումը վնաս 
է հասցնում մարդու առողջությանը, վտանգում է բույսերի ու կենդանինե­
րի գոյությունը: Այդ չափաբաժինները հաստատվում են աղտոտիչ նյութերի 
սահմանային թույլատրելի խտությամբ։ 

Սահմանային թույլատրելի խտությունը (ՍԹԽ) վնասակար նյու­
թերի այն քանակն է (կշռով կամ ծավալով), որի հետ մշտական կամ 
պատահական շփումը մարդու առողջության և նրա սերնդի, կենդա­
նական ու բուսական աշխարհի վրա չի թողնում անբարենպաստ ազ­
դեցություն:

Շրջակա միջավայրի արտադրա-տնտեսական չափանիշերը պայմա­
նավորված են արտադրական, կոմունալ-կենցաղային և այլ օբյեկտների էկո­
լոգիական անվտանգ աշխատանքային ռեժիմով և վն ասակար ֆիզիկական 
ազդեցության սահմանային թույլատրելի աստիճանով (ՍԹԱ)։ Աղտոտիչ 
նյութերի շրջակա միջավայր արտահոսքի չափանիշերին են սահմանային 
թույլատրելի արտահոսքը ջրային օբյեկտների մեջ մգ/լ-ով (ՍԹԱՀ):


